
Lambar cusub ayaa la siiyaa dhibanayaasha 

Dadka oo dhan dhinacyada kala duwan ee nolosha waxa ay 
noqon dhibanayaal dhib ka soo gaaro xad gudub loo geysto 

iyo noloshooda oo khatar gasha. Haddii aad tahay dhibane dhib 
ka soo gaarey dagaal dhex mara qoyska, Lambarka Bulshada 
ayaa laga yaabaa in ay ku caawin karaan.

Ololayaasha wacyi gelinta ah ayaa xoogga saara sida ay 
muhim u tahay in dhibanayaashu ay sameystaan qorshe 
badbaadin oo ay ka mid tahay ururinta warqadaha shaqsiga ah 
iyo doorashada goob amaan ah oo ay tagaan. Mararka qaarkood 
sida ugu wanaagsan waa in aad ka fogaato qofka dhib geystaha 
si aad yareyso khatarta dhibaato kale oo kuu geysto waa adiga 
oo ka guura oo sameysta aqoonsi cusub. Isbedelakaas oo aad 
raacdo, waxa kale oo ay kaa caawin kartaa in aad hesho Lambar 
Bulshada oo cusub.

Inkasta oo sida caadiga ah aanay Lambarka Bulshadu dadka 
u sameyn lambar cusub, waan sameynaa sidaas marka ay 
caddeyntu muujineyso in lagugu xadgudbay ama dhib laguu 
geystay oo noloshaada ay khatar ku jirto.

In aad lambar cusub codsato waa go’aan aad u weyn. 
Waxa ay saameyn ku yeelan kartaa awoodda aad u leedahay 
in aad la shaqeyso dawladda dhexe, hay’adaha gobolka, loo 
shaqeeyaha iyo kuwa kale. Taas waxaa ugu wcan arrimaha 
la xiriira maaliyadda, caafimaadka, shaqada iyo diiwaanada 
kale waxa ay ku diiwaan gashan yihiin lambarkaagii hore iyo 
magacaaga (haddii aad bedsho magacaaga) Haddiia ad fileyso in 
aad bedesho magacaaga, fadlan sidaas samee ka hor inta aadan 
codsan lambarka cusub.

Sidee ayaa loo codsadaa Lambarka Cusub
Waa in aad tagtaa oo aad ka codsataa Xafiiska Lambarka 

Bulshada. Waxaanu kugu caawineynaa odhaah dhameystiran 
oo sharxeysa sababata aad ugu baahan tahay lambar cusub iyo 
codsiga lambarka cusub.

Waxaa lagaa doonayaa in aad goob joog ahaato:
• Caddeyn muujineysa in xadgudub iyo xumaan laguu geystay;
• Lambarkaaga Bulshada;
• Aqoonsiyada asliga ah ee caddeyn kara qofka aad tahay

 — Dhalshada ama Sharciga Aad Wadanka Ku Joogto
 — Da’da;
 — Aqoonsiga, iyo
 — Caddeyn sharci ah oo muujineys in aad magaca bedelatay 
haddii aad bedalatay magaca.

Sidoo kale, waxaan dooneynaa inaan aragno aqoonsiga 
asalka ah ee muujinaya in ay kula nool yihiin ilmo kasta oo 
aad u codsaneyso lambar cusub iyo caddeyn muujineysa 
dhalashadooda Mareykanka, da’dooda iyo aqoonsiyadooda.

Dhalshada ama Sharciga Aad Wadanka 
Ku Joogto

Dhalashada Mareykanka: waxa aan ogolahay dokumeentiga 
qaarkiis oo kaliya inay cadeyn u noqon karaan heysashada 

dhalashada waddanka. Taas waxaa ka mid ah shahaadada 
dhalashada Mareykanka ama Baasaboorka Mareykanka.

Dadka aan heysan dhalashada: Si aad u caddeyso sharciga 
aad waddanka ku joogto, waa in aad keentaa caddeyn 
muujineysa sharciga waddanka sida, I-94, Arrival/Departure 
Record (kaarka soo gelitaanka ka bixitaanka dalka), ee lagu 
siiyey markii aad waddanka timid. Haddii aad tahay arday 
ku jooga F-1 ama M-1 waa in keentaa foomka I-20, Certificate 
of Eligibility for Nonimmigrant Student Status (Shahaadada 
xaaladda Ardaynimo ee Aan HIjrada aheyn). Haddii aad heysato 
ogolaashaha J-1 waana in aad na tustaa DS-2019, Certificate 
of Eligibility for Exchange Visitor Status (Caddeyn Muuineysa 
Isweydaarsiga Booqashooyinka).

Da’da
Waxaa laga doonayaa inaad keento shahaadada dhalashada.

Aqoonsiga
Aqoonsiyada qaarkood ayaa ogolnahay in ay caddeyn u 

noqon karaan aqoonsigaaga. Aqoonsiayada aan ogol nahay waa 
in ay noqdaan kuwo weli taariikhdoodu aanay dhamaan (dhicin) 
oo waxaan door bideynaa kuwa sawir dhawaanta la qaaday leh.

Dhalashada Mareykanka: Lambarka Bulshada waxa ay ku 
weydiisanayaan in ay arkaan ogolaashaha wadidda gaadiidka, 
aqoonsiga gobolka ee aan aheyn wadidda gaadiidka ama 
Baasaboorka Mareykanka aqoonsi ahaan. Haddii aadan heysan 
aqoonsiyada aan ku weydiino, waxaan ku weydiisan karnaa 
aqoonsiyo kale oo ay ka mid yihiin:
• Aqoonsiga shaqada;
• Aqoonsiga dusgiga;
• Kaarka caafimaadka (ma aha kan Medicare)
• Aqoonsiga ciidamada gaashaandhigga; ama
• Amarka maxkamadda ee korsashada

Dadka aan heysan dhalashada: Lambarka Bulshada waxa ay 
kuw eydiinayaan aqoonsi muujinaya sharciga aad Mareykanka 
ku joogto. Aqoonsiga muujinaya sharciyada aad waddanka ku 
joogto waxaa ka mid ah:
• Foomka I-551 (oo ay ka mid yihiin dal ku galka lagu akhrin 

karo makiinadda ee baasaboorka aan taariikhdiisa dhamaan); 
• Foomka I-94 oo aadku lifaaqday baasboorka xilligiisu 

dhamaaday, ama
• Foomka I-766 (ogolaashaha shaqada ee DHS).

Sidee loo bedelaa magaca ku qoran kaarka
Haddii aad magacaaga si sharci ah u bedesho sababo la xiriira 

guurka, furiinka, ama maxkamadeed, ama sabab kalaba, waxa 
aad u baahan in aad soo wargeliso Lambarka Bulshadasi ay u 
saxaan kaarka. Haddii aad shaqeyneyso la socodsii halka aad 
ka shaqeyso. Haddii aadan noo sheegin marka aad bedesho 
magacaaga-

 waxaa laga yaabaa:
• In dib loo dhigo lacagta canshuurta ii soo nqon laheyd.



• Waxa ay kaa hor istaageysaa in mushaharkaaga si sax loo 
diiwaangeliyo Lambarka Bulshada, taasoo yareyneysa 
macaashka aad ka heleyso Lambarka Bulshada ee 
mustaqbalka.
Haddii aad dooneyso in aad bedesho magaca kuugu qoran 

Lambarka Bulshada, waa in aad keentaa caddeyn muujineysa 
in magaacaga si sharciga waafaqsan u bedeshay. Aqoonsiyada 
ay Lambarka Bulshadu ogolaan karaan in ay caddeeyn karan 
in magacaaga aad si sharci ku bedelay oo ay ka mid yihiin 
aqoraalada guurka, amarka furiinka, shahaadada dhalashada 
ee ku qoran yahay magaca cusub ama amar maxkmadeed oo 
magaca cusub ah.

Haddii aqoonsiga aad noo soo gudbisay ee sharci ahaan aad 
magaca ku bedelatay aanay ku filneyn in aanu kugu aqoonsano 
oo diiwaankayaga ama magacaaga aad bedeshay ka soo 
wareegtay in ka badan laba sano, waa in aad soo bandhigtaa 
aqoonsi caddeynaya magacaagii hore (sida uu ugu dhigan yahay 
diiwaanka).

Guurka, furiinka ama kala tegitaanka: Waxaa intaa dheer 
in aad na tusto qoraal sharci ah oo caddeynaya guurka, 
furiinka ama kala tegitaanka, waa in aad aqoonsi ahaan u soo 
bandhigtaa. Qoraaladaas waa in uu ku qoran yahay magacaagiid 
hore, waxyaabaha lagugu garan karo iyo sawir dhawaanta la 
qaaday. (waan ogolaaneynaa haddii uu dhacay inuu caddeyn u 
noqon karo magacagii hore.)

Korinta, qaadashada dhalashada, iyo magac bedelka: Waxaa 
intaa dheer in aad na tusto qoraal sharci ah oo caddeynaya 
magacaaga cusub, sida amar maxkamadeed, amarka korinta, 
shahaadada dhalashada iyo wax muujinaya magacaagii hore 
(sida uu ugu qoran yahay diiwaanka). Haddii aadan heysan 
wax aqoonsi ah oo magacaagii hore ku qoran yahay, waxaa laga 
yaabaa in aan ogolaano aqoonsi magacaaga cusub ku qoran 
marba haddii adiga lagugu aqoonsan karo.

Aoqonsiyadaas oo dhan waa in ay na tusaan wax lagugu 
garan karo iyo sawir dhawaanta la qaaday.

Dhalashada: Sidoo kale, haddii aad heysato dhalashada 
waddanka kuna dhaltay waddanka dibadiisa oo diiwaankayagu 
aanay ku caddeyn in aad heysato dhalashada, waxaa 
lagaa doonayaa in aad caddeyso in aad heysato dhalshada 
Mareykanka. Haddii aadan heysan dhalashada, Xafiiska 
Lambarka Bulshada waxaa laga yaabaa in ay ku weydiiyaan 
caddeyn muujineysa warqadaha socdaalka.

Lambarka kaarkaaga ma is bedelayo oo waxa uu nqoqnaya kii 
ku qornaa kaarkii hore laakiin magaca cusub ayaa ku qoran.

Aqoonsiyada oo dhan waa in ay noqdaan asalkii ama 
nuqul ay soo shabaadeeyeen hay’adda soo saartay. Ma 
ogolaaneyno nuqul ama nuqul leh shaabadda xaqiijiyaha 
(nootari) Waxaa laga yaabaa in aan hal qoraal ama aqoonsi 
u adeegsano labo ujeeddo. Tusaale ahaan, waxaa suurogal in 
aan baasaboorkaaga u adeegsano aqoosni ahaan iyo caddeyn 
dhalashada ah. Ama, aan u adeegsano shahaadada dhalashada 
caddeyn da’da iyo dhalashada. Hase yeeshee, waa in aad 
keentaa ugu yaraan laba aqoonsi.

Boostada ayaa laguugu soo dirayaa lambarkaaga iyo kaarka 
sida ugu dhaqsaha badan ee aan u helno macluumaadka oo aan 
ka xaqiijino aqoonsiyadaada xafiiska soo saaray.

Soo Gudbinta Caddeynta aad u baahan tahay
Caddeynta ugu wanaagsan ee xadgudubka waa tan laga helo 

qolo saadexaad, sida ciidamada nabadgelyada ama shaqaalah 
caafimaadka, taasoo muujineysa nooca xadgdudubka iyo inta uu 
le’eg yahay iyo sida noloshaadu khatar ugu jirto. Caddeymaha 
kale waxaa ka mid noqon kara amarka kala fogeynta iyo 
warqadaha hoyaga, xubnaha qoyska, saaxiibada, la taliyayaasha 
ama dadka kale ee ogsoonaa dagaalka qoyska dhex mara iyo 
xadgudubka. Waanu kaa caaawineynaa sidii aad ku heli laheyd 
wixii kale ee caddeyn ah ee loo baahan yahay.

Joojinta in Diiwaanka La Arko
Waxa aad dooran kartaa in aad joojiso in la akhriyo 

diiwaankaaga Lambarkaaga Bulshada. Marka aad sidaa yeesho, 
ma jirto cid kale, xitaa adiga oo arki kara macluumaadkaaga 
shaqsiga ah ee internetka ama habka telefoonka la soo waco. 
Haddii aad joojiso in la arko diiwaankaaga oo aad mar kale 
bedesho ra’yigaaga mustaqbalka, waxa aad la xiriir kartaa 
Lambarka Bulshada oo aad weydiisan in laga qaado xayiraadda. 
Waa aad soo booqataa www.socialsecurity.gov/blockaccess si 
aad u joojiso in la arko macluumaadka si elekatroonig ah loo 
arko.

La Xiriirka Lambarka Bulshada
Macluumaad dheeraad ah iyo si aad u hesho nuqul 

daabacadaha aan soo saarno, fadlan soo booqo bogga internetka 
www.socialsecurity.gov ama telefoonka lacag la’aanta ah, 
1-800-772-1213 (dadka dhagaha la’a ama maqalku ku adag 
yahay, waxa ay wici karaan lambarka TTY, ee 1-800-325-0778). 
Telefoonada oo dhan waa qarsoodi Haddii aad ku hadasho afka 
isbaanishka, doorop 2. Luqadaha kale dooro 1, ama khadka ku jir 
oo iska aamusnoow inta fariinta afka ingiriisga ah ay socoto ilaa 
qof kula hadlo oo ka jawaabo telefoonka. Wakiilka kulka hadla 
ayaa kugu xiraya turjubaan kaa caawiya telefoonka. Adeegga 
turjubanadu waa lacag la’aan. Waxa aan ka jawwbi karnaa 
su’aalaha aad qabtaan 7 subaxnimo ilaa 7da fiidnimo Isniinta 
ilaa Jimcaha. Guud ahaan, muddo gaaban ayaad sugeysaa in laga 
jawaabo telefoonka haddii aad soo wacdo todobaadka gudihiisa 
wixii ka dambeeya talaadada. Macluumaadka waxa telefoonka 
ku heli kartaa 24 saac ee maalin kasta.

Waxaa kale oo aan dooneynaa inaad hesho amcluumaad sax 
ah iyo adeeg ku raali geliya. Taas weeye sababta telefooada aad 
soo wacdo loo dhageysto si loo hubiyo in la idiin qabtay adeeg 
idin raali galiya

Social Security Administration
SSA Publication No. 05-10093-SO
New Numbers For Domestic 
Violence Victims (Somali)
August 2011

Khadka Telefoonka ee Dagaalka Qoyska 
Dhex Mara

1-800-799-SAFE (7233)
(TTY) 1-800-787-3224

